
Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
Acht Oideachais 1998

23.—(2) I dteannta na bhfeidhmeanna de chuid Príomhoide dá bhforáiltear in alt 22 —

(e) déanfaidh an Príomhoide thuismitheoirí na mac léinn sa scoil a spreagadh le páirt a ghlacadh in oideachas na mac léinn sin agus i ngnóthú chuspóirí na scoile.

26.—(1) Féadfaidh tuismitheoirí na mac léinn scoile aitheanta cumann tuismitheoirí don scoil sin a bhunú agus a chothabháil as measc a lín agus beidh an ceart ag tuismitheoirí uile mhac léinn na scoile sin a bheith ina gcomhaltaí den chumann sin.

(2) Déanfaidh cumann tuismitheoirí leasanna na mac léinn i scoil a chur chun cinn i gcomhar le bord, le Príomhoide, le múinteoirí agus le mic léinn na scoile agus, chun na críche sin, féadfaidh sé—

(a) comhairle a thabhairt don Phríomhoide nó don bhord maidir le haon ní a bhaineann leis an scoil agus beidh aird ag an bPríomhoide nó ag an mbord, de réir mar a bheidh, ar aon chomhairle den sórt sin, agus

(b) clár gníomhaíochtaí a ghlacadh lena ndéanfar páirteachas tuismitheoirí, i gcomhairle leis an bPríomhoide, in oibriú na scoile, a chur chun cinn.

(3) Déanfaidh an bord teagmháil a chur chun cinn idir an scoil, tuismitheoirí na mac léinn sa scoil sin agus an pobal agus, i gcás tuismitheoirí ar mian leo cumann tuismitheoirí a bhunú, déanfaidh sé éascaíocht dóibh agus tabharfaidh sé gach cúnamh réasúnach dóibh agus do chumann tuismitheoirí nuair a bheidh sé bunaithe. 

(4) (a) Déanfaidh cumann tuismitheoirí, tar éis dul i gcomhairle lena chomhaltaí, rialacha lena rialófar a chruinnithe agus a ghnó agus seoladh a ghnóthaí.

(b) Más rud é go mbeidh cumann tuismitheoirí cleamhnaithe le cumann náisiúnta tuismitheoirí, beidh na rialacha dá dtagraítear i mír (a) i gcomhréir le treoirlínte a bheidh eisithe ag an gcumann náisiúnta tuismitheoirí sin le comhthoiliú an Aire.

Tagairtí:  

· Working Effectively as a Parent Association – National Parents Council Primary, 2004 

· Management Board Members’ Handbook, CPSMA, 2007 

· The Board of Management in Your Primary School - A Guide for Parents, National Parents Council Primary, 2007

· Imlitir 24/91 Parents as Partners

· Suíomh Idirlín: www.npc.ie 

Ceisteanna nach mór aghaidh a thabhairt orthu:

Ginearálta

· Cad is ciall le comhpháirtíocht maidir le tuismitheoirí agus an scoil seo?

· Cad é an ról a bheidh ag cumann tuismitheoirí?

An Bord

· Conas is féidir leis an mBord tacú le bunú cumann tuismitheoirí sa scoil? (Ag Obair go hÉifeachtach mar Chumann Tuismitheoirí – Comhairle Náisiúnta na dTuismitheoirí)
· Conas is féidir leis an mBord Bainistíochta an tacaíocht is fearr a thabhairt d’obair an Chumainn ar bhonn leanúnach?
I gcás Tuismitheoirí

· Moltar go mbeadh comhcheangail idir Cumann Tuismitheoirí agus Comhairle Náisiúnta na dTuismitheoirí. Cé a bheidh freagrach as réamhfhiosrú a dhéanamh faoi sin?

· Cad é an oiliúint atá ar fáil do chumainn tuismitheoirí nua maidir le ról agus feidhm Chumann Tuismitheoirí?

· Cad é ról Choiste an Chumainn Tuismitheoirí?

· Conas a dhéanfaidh sé pleanáil agus bainistiú ar a chuid oibre?

· Conas a reachtáltar an Cruinniú Ginearálta Bliantúil?

· Conas a thoghtar baill an choiste?

· Cá háit a bhfaighidh baill an choiste oiliúint?

· Cad é an dea-chleachtas maidir le Cruinnithe? Bailiú Airgid*? Árachas?

· Conas a thabharfaidh Cumann Tuismitheoirí an tacaíocht is fearr d’obair na scoile?

· Conas a dhéanfaidh an coiste cumarsáid éifeachtach le tuismitheoirí uile na scoile?

· Conas a dhéanfaidh an coiste cumarsáid éifeachtach le foireann na scoile? Leis an mBord Bainistíochta?

*Ag Bailiú Airgid 
· An bhfuil an Cumann Tuismitheoirí ag bailiú airgid don Chumann féin?

                                           nó

· An bhfuil an Cumann Tuismitheoirí ag bailiú airgid don scoil?.  

· Má tá an Cumann ag bailiú airgid don scoil an úsáidfear an t-airgead le haghaidh tionscadal scoile ar leith nó do riachtanais ghinearálta na scoile?

Extract from the Management Board Members’ Handbook, CPSMA, 2007 

Fundraising in the name of the school must have the prior consent of the board of management. A Parents’ Association should consult with the board about fundraising for the school or school projects. The approval of the board is needed before these funds are raised. The expenditure of these funds is by the board of management, in consultation with the parents’ association. All monies raised or generated for an agreed project for the school should be lodged to the school account. 

